112 2 2 W@ RFR AN EEDH [SHFLFIR 240 %5 1%

Tumaz 1 huknav

Ma-aqg tu minpakakaliva ang tudiip a, heza dau tu dadusa ka tes-aan,
tupa-un sia masitugas a ngaan tu Vili-an, tupa-un sia masinoba ka ngaan tu
Talum. Malalonkav nenka, musasu tu mangangaspaqg a istamasazan amin.
Madungdung a Vili-an, mazima ka Talum makunivkuniv. Uu tu tis-uni tu
Kilim i na pin-uni-un lavi-an a, samug is mintumaz a masitugas, minhuknav
a masinoba.

Madengaz in haan asang nai ka lavi-an, minsuuz tu tapuhalang in,
mapatupa ka madadengaz tu na asa tu sibaglu ki magatba ang tu madengaz
pin-uni lavi-an. Heza madengaz a tupa tu, na mahtu ka Talum pin-uni-un
lavi-an, mopa uvaz-az ang a Talum, minsuuz tu istamasazan naip. Uu tu
vivingving sia lavi-an a bungu tupa tu, na masihal a, lusga tu asa tu ni-i tu
kopa makahapav a sadu-an, sia mastaan kasogbungun i sin-iqumis, asa tu
madungdung sinisnis, na tudiip mahtu mindangazdangaz mita. Mapatupa ka
madadengaz tu na sia Vili-an a pin-uni-un baglu tu lavi-an.

Telmadia in tu gani-an, ni-i ka Talum a mululumah, ni-i tu nepun tu
masiku-aq, masalpu sia Vili-an a is-aang. Heza tu tastugani-an, kedu-anan in

a, magenangenan a Vili-an tudaukdauk tupa ki Talum ta tu, i-iti gan a asu.

Uu tu lusga ka Talum kavavevi ni-i tu entalam, Tupa ka Talum i masitugas
Vili-an ta tu, mal-u-ang iti, na matikhiv ang saak kilim i na konun. Ma-aq tu
minanag in i na konun tu titi tu na musugqis in, tundadaan naip a, saduu tu
tas-a mano-az mapatas tu batu, siza-un istaa isqusqus haan issia tastulutbu,
tuza ka lutbu tu mapataspatas mano-azdengaz sadu-an a manahipdengaz
naip.

Tonahaan in katda-an nai ta tu huhul a, saduu ka Talum tu masabaq ang
a Vili-an, tusqungun istaa ka tastulutbu maku-uni bihu maqusqus, miliskin
tu ma-aq is mopa ta ka, na maz-av in nepa musugis munhaan asang.
Tispalkav in a Vili-an a, tinquz-a saduu tu mapataspatas musasu mano-az sia
Talum a lutbu. Sabaas saduu anak-anak lutbu tu mavia tu matagdung, kopin
I thaan kanum a maduglas. Munhaan nenka danum taltuus a, ni-i in maqtu
sinavan masuqis, maz-av in amin nenka musugis munhaan asang.

Ma-ag tu haiphaip in ti ka, kathaan in nenka haan libus miqumis, min-
uni ka Vili-an i tumaz, min-uni ka Talum i huknav. Peskatudiip, ni-i in
nenka maqtu maluskun, mopa mapising a huknav tu biaqg is inbasun i tumaz

ta, paaq pu-un masamu ata matusqung i duma tu bunun.

